
Laura Tåunåjik 

Siumut 

Tilioq pillugu § 37 naapertorlugu apeqqutip nr. 2018-171-ip akineqarnera 

Asasara Laura, 

Inuit innarluutillit IIlersuisoqarfiat Tilioq pillugu apeqqutinnut nassiussimasannut qujanaq. 

1. Innarluutillit iIIersuisoqarfiat Tilioq maannamut killiffia qanoq ingerlava? 
Inuit innarluutillit IIlersuisoqarfiat Tilioq arlaannaannulluunniit atanani suliffeqarfiuvoq 

nammineerluni suliassaminik aaqqissuussisartoq. 

Inuit Innarluutillit illersuisuat pillugu inatsit 2017 -imeersoq malillugu inuit innarluutillit 

illersuisuata pisussaaffigaa ukiut tamaasa suliarisartakkani pillugit nalunaarusiamik 

suliaqartarnissaq. Taanna inuit innarluutillit illersuisuata qarasaasiakkut nittartagaani 

tamanut saqqummiunneqartassaaq taamatullu Naalakkersuisunut, Inatsisartunut 

kommuninullu nassiunneqartassalluni. Taamaammat ukioq 2018-imut nalunaarusiaq 

siulleq aatsaat 2019-imi naatsorsuutigineqarsinnaalissaaq. 

2. Aningaasat ukiumut 2.5 mio. kr. aallartisarnermut aningaasaliissutigineqartut 
ilumut Naalakkersuisut naammattutut isigaat? 
Inatsisartut Aningaasanut inatsit 2018-imi konto pingaarneq 30.30.04-mi 2,5 mio. 

koruuninik tapiissutitut aningaasaliisoqarnissaa akuersissutigisimavaat. Tilioq Inuit 

innarluutillit illersuisuat pillugu inatsimmi § 15 malillugu taakku saniatigut sulinerminut 

atatillugu pisortatigut oqartussanit allan it imaluunniit kattuffinnit, peqatigiiffinnit, 

suliffeqarfinnit il.il. namminersortunit aningaasaliiffigineqarnissamik 

qinnuteqarsinnaavoq. Taamatuttaaq Inuit Innarluutillit IIlersuisoqarfiat inatsisitigut 

aalajangersarlugit suliassaqarfimmini isertitaqarnermik nassatalinnik 

suliaqartarsinnaavoq. Isertitat Inuit innarluutillit illersuisoqarfiata inatsisinik 

tunngaveqartunik suliassaannik naammassinninnissaannut ilaassapput. 

3. Tilioq aningaasatigut naammattusaarnermini ilassutitut aningaasaliissutinik 
qinnuteqarsimagaluarnerat sumik tunngaveqartumik itigartinneqarsimava? 
IIassutitut aningaasaliinissamut najoqqutassat innersuussutigalugit itigartitsisoqarpoq, 

imaammammi aningaasartuutit siumut naatsorsorneqarsinnaanngitsut kisimik 

aningaasaliissutigineqarsinnaammata. 

4. Naalakkersuisut namminneerlutik Tilioq ornillugu tusarniaaffigisimanerpaat? 
Augustip naalernerani Sisimiut aamma Tilioq tikeraarfigineqassasut pilersaarutaavoq. 

5. Kommuneqarfiit Socialstyrelsemut nalornissutinik saaffiginnittarnerat 
ingerlajunnaarluni Tiliumut saaffiginnittalersimanerat pissusissamisoorpa? 

Tilioq ataatsimut isigalugu siunnersuisartussaatitaavoq ilitsersuisartussaatitaallunilu. 

Inuit innarluutillit pisinnaatitaaffiisa atugarisaasalu pitsanngorsarneqarnissaat 

suliffeqarfimmik pilersitsinermi pingaarnertut siunertaasimavoq. Tilioq suliffeqarfittut 

taamaalilluni kommuninut sammisitaanngilaq. Inunnik Isumaginninnermi Aqutsisoqarfiup 

kommunini sulianik suliarinnittartunut siunnersuinissamik ilitsersuinissamillu pisussaaffii 

allanngortinneqanngillat. 

6. Tiliup iluani sulisut amerlanerulersinnaanerannik Naalakkersuisut qanoq 
aaqqiisinnaanerminni pilersaaruteqarpat? 

Tilioq Aningaasanut inatsimmi killissatut aalajangersakkat iluanni nammineerluni 

tulleri iaarisassaaq. 

Inussiarnersumik inuulluaqqusillunga 

Med venlig hil~ ~ 

~deriksen 

212 


